
Потщахся убо дому божию, святѣй церкви восточнѣй, яко едему 
мысленному, раю духовному, вертограду небесному, присовокупити сей 
мой вертъ многоцветный во славу, всяческих содѣтеля и во ползу душев
ную всѣхъ благочестно жити тщащихся, непрелестну имѣя надежду, яко 
всяКъ хотяй душевнаго услаждения и ея здравия желаяй извѣстнаго 
доволны себѣ обрящетъ здѣ цвѣты во ползу. Иже убо удобнѣйшаго 
ради обрѣтения не яко трава, на поли не хитростию художника искус-
наго, но естествомь изводимая, смѣшенно раждается и не скоро ищу-
щымъ обрѣтаема бываетъ, насадишася, но яко же есть обычай цвѣто-
вертникомъ искуснымъ всяческихъ цвѣтовъ и зелий, роды же и виды 
благочинно по сподом и лехамъ сѣяти и садити, — тако и во моем семь 
вертѣ многоцвѣтномъ художественнѣ и по благочинию вся устроишася, 
ибо по алфавитному славенскаго диалекта сочинению. Елико убо обря-
щеши, благочестивый читателю, писменъ здѣ начинателныхъ, именова
нием* вещей обрѣтаемых, толико непщуй сподъ или лѣхъ быти верта 
сего. А елико вещей измѣнныхъ, толико родовъ на них сѣянныхъ или 
сажденныхъ да разумѣеши. Еще колико вещей от части измѣняемыхъ 
узриши, толико видовъ цвѣтовныхъ да имѣеши. Напослѣдокъ елико 
статий числы надзнаменанныхъ усмотриши единыя вещы, толико числъ 
единовидныхъ цвѣтъ да числиши или различие родовъ цвѣтовъ сихъ 
духовныхъ сице да сочтеши: инъ родъ суть подобия, инь род образы, 
инъ присловия, инъ толкования, инъ епитафия, инъ образовъ подписания, 
инъ повѣсти, инъ лѣтописная, инь молитвы, инъ увещания, инъ обличения. 
И тако о прочихъ да умствуеши. Вся же сия имутъ силу, здравыхъ душъ 
веселиемь исполнения, въ здравии утвержение и от недуговъ предсоблю-
дения. Къ тому и украшения богу любезнаго и человѣкомъ. Болезную-
щихъ же грѣховными недуги душ°врачевания, прилѣжно чтущым я и во 
умѣ си, яко во изящнѣйшей силѣ душевнѣй, часто разсуждающымъ 
и во сокровище памяти, яко въ хранилище душы, во соблюдение дающымъ. 
Обрящетъ здѣ юный укротителная стремлений страстей си и угасителная 
пламеней ярости и похоти, отемлющая напщевание о многолѣтствии, 
показующая прелести сего мира и от бога удаляющая. Обрящетъ ста
рый утверждающая немощь его ко подвигом духовным и наставляющая 
ко памяти краткости вЬка и поминанию близъ сущыя смерти и прочихъ 
послѣднихъ. Обрящетъ здѣ благородный и богатый врачевства недугомъ 
своимъ: гордости смирение, сребролюбию благорасточение, скупости 
подаяние, велехвалству смиренномудрие. Обрящетъ худородный и нищий 
своимъ недугом цѣлебная: роптанию терпѣние. татбѣ трудолюбие, зависти 
тлѣнныхъ презрѣние. Обрящетъ неправду творящий врачебное недугу си 
былие: правды творение; гнѣвливецъ - - кротость и прощение удобное; 
лѣнивецъ — бодрость; глупецъ — мудрость; невѣжда — разумъ; усумля-
щийся в вѣрѣ — утвержение; отчаянникь — надежду; ненавистникъ — 
любовь; продерзивый — страхъ; сквернословецъ — языка обуздание; 
блудникъ — чистоту и плоти умерщвление; пияница — воздержание. 
И венки.™ инѣми недуги одержимии обрящуть по своей нуждѣ полезная 


